
Yamuna Kulakam

ಯಮುನಾಕುಲಕಂ

ಚಿರಗೃಹೀತಜಗತ್ತಮಸೋ ರವೇ-
ರ್ಜನಿತಯಾ ಪ್ರಸೃತೇವ ತಮಶ್ಛಟಾ .

ಘನತಮಾಲಸಪತ್ನಸಮುಚ್ಛಲ-

ಲ್ಲಹರಿಕಾ ಹರಿಕಾಮಿತಗೋಪಿಕಾ .. 1..

ಸಲಿಲಕೇಲಿಪರಾಯಣವಲ್ಲವೀ-
ಕಮನಕಾಯರುಚಿಚ್ಛುರಣಾದಿವ .

ದಲಿತನೀಲಮಣಿಚ್ಛವಿಸೋದರೀ
ಸುರವರಾರವರಾಜಿತವೇಣಿಕಾ .. 2..

ಅಸಿತಪಕ್ಷನಿಶಾದ್ರಿಶಿಖಾಸ್ಖಲ-

ತ್ತಿಮಿರನಿರ್ಝರಸಂಚಯನಾದಿವ .

ಪ್ರಕಟಿತಾ ಸ್ಫುಟಕಾಲಕುಶೇಶಯ-

ಚ್ಛವಿಸಮಾಽವಿಸಮಾಪ್ರತಿಭಾಸಿನೀ .. 3..

ವಿಕಚಪಂಕಜಕೋಶಪರಿಸ್ರವ-

ನ್ಮಧುರಸಾಶ್ರಯಣಾದಿವ ಸಭ್ರಮಾ .

ದ್ಯುತಿಸವರ್ಣತಯಾ ಭ್ರಮರಭ್ರಮದ್-

ವ್ರಜವಧೂಜವಧೂತಜಲಾಂತರಾ .. 4..

ಘನಪಯಃಪರಿಣಾಮವಶಾದಿವ-

ಪ್ರಚುರನೀಲಿಮಮಜ್ಜಿಮಭಿರ್ದ್ರುಮೈಃ .
ಉಭಯತೀರಗತೈಃ ಶಮಿತಾತಪ-

ಪ್ರಸರಣಾ ಶರಣಾಗತವತ್ಸಲಾ .. 5..

ಸಗಣಕಾಲಿಯಭೋಗಿಫಣೈರಿವ
ಪ್ರಕಟನೀಲಸರೋರುಹಕೋರಕೈ ಃ .
ಪರಿವೃತೋದಿತವಲ್ಲವಮಂಡಲೀ-
ರಸಿಕತಾ ಸಿಕತಾಶ್ರಿತಧೀವರಾ .. 6..

ಪ್ರವಿತತಾಯತಸೈಕತಕೈತವಾ-
ದಮರನಿಮ್ನಗಯೇವ ಕರಂಬಿತಾ .

ಯಮುನಾಕುಲಕಂ

ವಿಪುಲಕೂಲವಿಕಾಸಿಗತಸ್ಪೃಹಾ-
ದಿಕಮಠಾ ಕಮಠಾವಲಿಸಂಕುಲಾ .. 7..

ನಿಯಮಿತೇಂದ್ರಿಯ ಕರ್ಮಠಮಂಡಲಾ-
ಚರಿತಸಾಂಧ್ಯವಿಧಾನವಿಕಸ್ವರಾ .

ಕರಸರೋಜಗೃಹೀತಘಟಸ್ಫುರ-

ತ್ಸುಕಮನೀಕಮನೀಯತಟಾಂತರಾ .. 8..

ಅಧಿಜಲೋಚ್ಛ್ರಿತದಾರವಪಟ್ಟಿಕಾ-
ತಲನಿವಿಷ್ಟಯತೀಶಪರಿಷ್ಕೃತಾ .

ವಿಕೃತಿಭೇದವಿಜೃಂಭಿತಸಂಹಿತಾ-
ಮಧುರಿಮಾ ಧುರಿ ಮಾದಕೃತಾಂ ಗತಾ .. 9..

ಸರಸಸಮ್ಮಿಲದುನ್ಮದಮಾಥುರೀ-
ಪ್ರಚುರಮಜ್ಜನಜರ್ಜರಿತೋರ್ಮಿಕಾ .

ಭಗವತೀ ಯಮುನಾ ವೃಜಿನಾಪಹಾ
ವಿಜಯತೇ ಜಯತೇಜನಕೃತ್ ಸತಾಂ .. 10..

..ಇತಿ ಶ್ರೀದುರ್ಗಾಪ್ರಸಾದದ್ವಿವೇದೀವಿರಚಿತಂಯಮುನಾಕುಲಕಂ ಸಂಪೂರ್ಣಂ ..

